
Nº 132 
setembro - outubro 2022 
Envio sen enderezo postal

Concello de San Sadurnino 
O Casal 16 

15560 San Sadurnino 
T. 981 490 027

 de San Sadurniño

Novas

A ollada de Carlos Casares  
e Xurxo Lobato sobre o  
Camiño de Santiago

Varias propostas 
escénicas para  
outubro e novembro

O Concello celebrará o  
Día da Muller Rural co novo 
espectáculo de Carmen Conde

Volven os Espazos das familias e tamén as actividades 
de Memoria Activa para maiores de 55 anos

Aberto o prazo de preinscrición 
nas escolas municipais
As escolas municipais de Cultura e Deportes retoman a 
actividade cadrando co comezo do outono. O Concello volve 
ofertar ximnasia para persoas maiores (ademais de Memoria 
Activa, da que falamos na contraportada deste mini-Novas), 
fútbol, voleibol, gaita, pandeireta e baile tradicional. O prazo 
de preinscrición xa está aberto e será necesario xuntar grupos 
de 8 persoas como mínimo para que cada escola vaia adiante. 
 
Para preinscribirse en gaita, pandeireta, baile tradicional ou ximnasia de 
mantemento só hai que chamar ao 981 490 027 ou pasar polas oficinas 
municipais.  
 
A partir do 3 de outubro, cando se confirme o grupo de cada 
escola, non antes, poderemos formalizar a matrícula achegando a 
solicitude presencialmente ou pola Sede Electrónica,  
xunto co xustificante do ingreso/transferencia na conta 

ES74/2080/0208/0131/1000/0059, indicando no concepto “matrícula 
(persoa e escola de que se trate) curso 2022/23” . Tamén se pode pagar 
con tarxeta no rexistro municipal e mesmo é posible domiciliar os 
recibos. 
 
Os prezos en vigor son: 
• Maiores de 18 anos e menores de 65: 17,04 € de matrícula e 33,90 € 

de cota trimestral. 
• Menores de 18, maiores de 65, pensionistas, estudantes, familias 

numerosas e titulares do carné xove: 16,32 € de matrícula e 22,61 € de 
cota trimestral. 

 
No caso das escolas deportivas de fútbol e voleibol débese contactar 
coas entidades que as xestionan: a Escola de Fútbol Irmandiños (667 
553 229) e o Club Voleibol Aldebarán (636 728 186 - 696 085 847).

Cultura  
convida a celebrar  
o Samaín

Neste repaso das citas culturais e do próximo inicio de actividades 
tamén temos que lembrar que o Concello mantén abertos ata o 30 de 
setembro os prazos para anotarse tanto no programa socioeducativo 
Espazos das Familias como nos obradoiros de Memoria Activa para 
persoas maiores. Dúas propostas que agardan comezar en outubro 
sempre e cando se xunten grupos mínimos de participantes que 
fagan viable levalas a cabo. Os Espazos das Familias repetirán o 
funcionamento do ano pasado, mentres que as sesións de Memoria 
Activa para persoas maiores de 55 anos estarán conducidas neste 
curso por AFAL-Ferrolterra.  
 
Espazos das Familias é unha iniciativa dirixida a nais e pais con nenas 
e nenos de 0 a 3 anos, unha etapa da infancia na que a rapazada 
empeza a descubrir o mundo arredor e na que se comeza a formar a 
que será  a súa personalidade futura. 
 
As sesións están pensadas como un xogo colectivo e para adquirir  
coñecementos sobre o crecemento infantil, sobre a necesidade de 
que todo o núcleo familiar se implique no labor educativo dos novos 
membros e, máis que nada, sobre unha crianza dos nenos e nenas 
responsable, igualitaria e suxeita a normas de convivencia. 
 
Ademais, o programa tamén está enfocado a que as familias 
interactúen entre elas, que compartan experiencias, opinións, etc. Os 
encontros non substitúen a función dunha escola infantil, aínda que 

si axudan á aprendizaxe por parte das nenas e nenos e á súa 
socialización por medio de actividades en conxunto,  algo que lles 
será de grande utilidade cando lles chegue o tempo de ir ao colexio 
ou á EIM A Rolada. 
 
Os Espazos -que seguen a estela do desaparecido Preescolar na casa- 
desenvolveranse na Casa da Cultura cada quince días entre outubro 
deste ano e maio de 2023.  
 
Memoria Activa para maiores 
No caso de Memoria Activa, orientada a persoas maiores de 55 anos, 
este ano o Concello contará co apoio técnico de AFAL 
Ferrolterra. A entidade proporá exercicios moi sinxelos para 
manter esperta a mente, previndo desta maneira as perdas de 
memoria e anticipando a detección de calquera proceso de 
deterioramento cognitivo. 
 
Esta actividade comezará en outubro nos locais sociais onde se 
formen grupos, con datas e horarios aínda por determinar.  
 
O prazo de inscrición en Memoria Activa e en Espazos das 
Familias está aberto ata o 30 de setembro. Para anotarse 
hai que mandar un correo a pilar.calvo@sansadurnino.gal 
ou chamar ao 981 490 027 ext.1. 



Novas Novas

“Os camiños de Carlos Casares” chega á Galería do Concello
A exposición Os Camiños de Carlos Casares recolle 40 fotografías de Xurxo Lobato 
inspiradas en textos do escritor e, de modo máis amplo, na experiencia da peregrinaxe 
que este fixo en 1992 entre o Cebreiro e Santiago. Trátase dunha mostra promovida 
pola Fundación Carlos Casares en colaboración co afamado fotoxornalista incluída 
dentro do programa O teu Xacobeo da Xunta de Galicia. Poderemos vela na Galería do 
Concello de San Sadurniño do 15 ao 30 de outubro nos horarios de apertura das 
oficinas municipais.

“Meigas, sabias e mulleres boas”, a 
visión de Carme Romero sobre as 
menciñeiras galegas

Despois de Xurxo Lobato, na Galería Municipal exporá a ceramista fenesa Carme Romero. 
Achegaranos as súas “Meigas, sabias e mulleres boas”, que é un tributo á meiga como parte 
fundamental da sociedade tradicional galega e ás mulleres donas do seu destino.  
Pezas policromadas de corpos, caras e formas que tratan de reflectir un episodio ou unha vida destas mulleres que, segundo a autora, "nada teñen 
que ver co concepto de bruxa que ten a maioría da xente. Estas son as meigas galegas que desempeñaban un papel importante de axuda na 
sociedade”.

do 15 ao 30 de outubro

Sábado 15 de outubro (Día da Muller Rural), 19:00h 
Casa da Cultura: “Tabú”, de Carmen Conde  
"Tabú" é o novo espectáculo de narración oral de Carmen Conde, froito das conversas con mulleres 
de entre 70 e 95 anos de distintas zonas rurais de Galicia sobre a súa vida erótica e sexual de 
xuventude.  O espectáculo faise coincidir no Día Internacional das Mulleres Rurais, que as 
Nacións Unidas dedican este ano ao papel feminino como sostedor da produción de alimentos. 
Neste sentido, as áreas de Cultura e Igualdade están preparando o proxecto expositivo “Mulleres 
da Galicia máxica” con fotografías protagonizadas por varias mulleres de San Sadurniño. A 
mostra pretende acabar cos estereotipos sobre o significado de ser muller, muller nun contexto 
rural e un tanto máxico coma o noso. Prevese poder presentala o propio día 15 e logo percorrerá 
os distintos locais sociais empezando polo de Lamas, onde a exposición permanecerá do 12 ao 20 
de novembro.  
 

29 de outubro, 19:00h - Casa da cultura:  
“Crónicas do Paraíso”, de Sarabela Teatro  
Peza teatral inspirada no libro “As crónicas do sochantre” de Álvaro Cunqueiro. A trama desta obra 
é unha mestura de humor e crítica social estruturada dun xeito novidoso pola compañía, que 
mantén o fío argumental das historias de misterio e crime ás que asiste o sochantre de Pontivy 
acompañado polos camiños da Bretaña dunha comitiva de persoas finadas. 
 
 

5 de novembro, 20:00h - Casa da Cultura:  
Corral poliafónica do Aturuxo de Melpómene  
Música e humor coa "corral poliafónica" do Aturuxo de Melpómene, un colectivo de creación 
escénica que tamén acubilla un grupo de voces que ten no seu repertorio cancións de autoría 
propia e outras que son versións de pezas ben coñecidas, adaptando as letras para contar con 
retranca historias do día a día. A “corral” está formada por 11 compoñentes de toda a comarca, 
entre elas o músico Carlos Mosquera "Mos" -autor dos arranxos musicais- ou o artista Leandro 
Lamas.  
 

19 de novembro, 18:30h - Casa da Cultura: 
“Rockeamos todas” con Pakolas  
Paco Cerdeira, “Pakolas”, interpreta en directo unha selección dos seus propios temas, revisados e 
rigorosamente escollidos para a ocasión, nos que as protagonistas son as nenas e mulleres: nais, 
inventoras, heroínas, doutoras, figuras femininas que tratan de poñer en valor a importancia de 
vivir en igualdade, de historias contadoras de superación de desigualdades, e de loita polo 
respecto e a liberdade. Coa súa guitarra e a súa voz ao vivo, ás que lle arrima bases gravadas de 
baixo e batería, Pakolas fará gozar por igual a rapazada e persoas maiores.

Propostas escénicas e musicais  
en outubro e novembro
De cara a este inicio de curso cultural, o Concello ten previstos catro espectáculos para outras tantas tardes de sábado nas que se 
alternarán a narración oral, a música e o teatro. Terán lugar na Casa da Cultura con entrada libre nas seguintes datas e horarios:

29 de outubro, 19:00h - Casa da cultura: 
“Crónicas do Paraíso”, de Sarabela Teatro
Peza teatral inspirada no libro “As crónicas do sochantre” de Álvaro Cunqueiro. A trama desta obra
é unha mestura de humor e crítica social estruturada dun xeito novidoso pola compañía, que
mantén o fío argumental das historias de misterio e crime ás que asiste o sochantre de Pontivy
acompañado polos camiños da Bretaña dunha comitiva de persoas finadas.

vivir en igualdade, de historias contadoras de superación de desigualdades, e de loita polo

do 1 de novembro ao 15 de decembro

Samaín na Casa da Cultura...  
e tamén no resto de San Sadurniño

O Concello e máis a ANPA do CPI de San Sadurniño convídannos a celebrar o Samaín na Casa da 
Cultura cunha chea de actividades para a rapazada e as familias que comezarán ás 16:00h.  

Haberá xogos arrepiantes, un obradoiro para pintar a cara e outro de labrado de cabazas -o material pono 
Cultura- co obxectivo de dispoñelas despois pola praza do antigo Concello e outros puntos arredor da Casa da 

Cultura. A tarde rematará cunha merenda a base de biscoito con chocolate. Ademais, a recentemente creada 
asociación de nais e pais do CPI tamén se encargará de encher o lugar de meigas e pantasmas.  
Fai falla anotarse no correo agustin.perez@sansadurnino.gal ou no 616 332 919. Cultura poralles transporte ás nenas e nenos que non teñan quen 
os traian (débese indicar no momento de inscribirse), coa correspondente autorización das nais e pais.  
Animamos á veciñanza  a manter viva a tradición das caveiras acesas na véspera de Todos os Santos. Sacádelle unha foto á vosa cabaza e mandádea 
ao whatsapp do 616 332 919 para compoñer con todas as imaxes recibidas unha galería no facebook municipal!. 

luns 31 de outubro



Novas Novas

